დანართი №1
საჰაერო ხომალდით  გადასატანად აკრძალული, აგრეთვე, გარკვეულ მოთხოვნათა დაცვით ნებადართული, სახიფათო ნივთიერებების და საგნების ძირითადი
ნ უ ს ხ ა
  
1. საჰაერო ხომალდის სალონით აკრძალულია შემდეგი საგნების გადაზიდვა:
            ა) ცეცხლსასროლი იარაღი ან სხვა მოწყობილობა, რომლიდან გასროლამ შეიძლება სერიოზული საფრთხე შეუქმნას ადამიანის ჯანმრთელობას ან ცეცხლსასროლ იარაღს მიმსგავსებული საგნები, მათ შორის:
ა.ა) ყველა ტიპის ცეცხლსასროლი იარაღი, მათ შორის, პისტოლეტი, რევოლვერი, შაშხანა და საფანტის თოფი; 

ა.ბ) სათამაშო თოფები, მათ შორის, ყალბი ცეცხლსასროლი იარაღი ან მისი იმიტაცია;

ა.გ) ცეცხლსასროლი იარაღის შემადგენელი ნაწილები, გარდა ტელესკოპური სამიზნისა;
ა.დ) პნევმატური და კარბონის დიოქსიდიანი პნევმატური იარაღი, მათ შორის, პისტოლეტი, თოფი კუთხვილიანი ლულით, შაშხანა და ბურთულების სასროლი თოფი;
ა.ე) რაკეტის სასროლი პისტოლეტი (სასიგნალო) და სასტარტო პისტოლეტი;
ა.ვ) მშვილდი, არბალეტი და ისრები;
ა.ზ) წყალქვეშა თოფი და ჰარპუნის სასროლი თოფი; 
ა.თ) შურდული და სატყორცნი იარაღი;
        ბ) ელექტროშოკური  საშუალებები, მათ შორის:
ბ.ა) შოკური მოქმედების იარაღი, ისეთი, როგორიცაა ელექტროშოკური პისტოლეტი ან ელექტროშოკური ხელკეტი;
ბ.ბ) ცხოველების გაბრუებისა და ცხოველების განადგურებისათვის განკუთვნილი იარაღი; 

 ბ.გ) დროებითი უუნარობის გამომწვევი ქიმიური ნივთიერებები, აირები და აეროზოლები, ისეთები, როგორიცაა წიწაკის გაზის აეროზოლი, მჟავური აეროზოლი, ცრემლსადენი გაზი და აეროზოლი ცხოველების დასაფრთხობად;
         გ) ბასრი წვერის ან პირის მქონე საგნები, რომელთა გამოყენებამ შეიძლება სერიოზული საფრთხე შეუქმნას ადამიანის ჯანმრთელობას, მათ შორის:
გ.ა) საკეპი საგნები, ისეთები, როგორიცაა ცული, ნაჯახი და ყასბის  დანა; 

გ.ბ) ყინულის სამტვრევი ცული და წერაყინი;
გ.გ) უსაფრთხო სამართებლის პირი; 

გ.დ) ნებისმიერი სახის დანა და მაკრატელი;
გ.ე) ბასრი წვერის ან პირის მქონე აღმოსავლური ორთაბრძოლის იარაღი;
გ.ვ) ხმალი და დაშნა;
        დ) სამუშაო იარაღი, რომლის გამოყენებამ  შეიძლება სერიოზული საფრთხე  შეუქმნას ადამიანის ჯანმრთელობას ან საჰაერო ხომალდის უსაფრთხოებას, მათ შორის:
დ.ა) ძალაყინი;
დ.ბ) საბურღი მოწყობილობა და ბურღები, მექანიკური პორტატული უსადენო საბურღი მოწყობილობის ჩათვლით;  

დ.გ) ხელსაწყოები, რომლებიც შეიძლება გამოყენებულ იქნეს იარაღის სახით, ისეთები, როგორიცაა სახრახნისი  ან საჭრეთელი;
დ.დ) ნებისმიერი სახის ხერხი (მექანიკური, პორტატული, უსადენო) ;  

დ.ე) სარჩილავი ხელსაწყო; 
დ.ვ) ქანჩის ჩასახრახნი და ლურსმნის ჩასაჭედებელი ხელსაწყოები;
ე) ბლაგვბოლოიანი ხელსაწყოები, რომლის დარტყმამ შეიძლება სერიოზული საფრთხე შეუქმნას ადამიანის ჯანმრთელობას, მათ შორის:  

ე.ა) ბეისბოლის და  სოფტბოლის საცემელა;
ე.ბ) ხელკეტი;
ე.გ) აღმოსავლური ორთაბრძოლის იარაღი;
         ვ) ფეთქებადი და ასაფეთქებელი ნივთიერებები და მოწყობილობები, რომელთა გამოყენებამ შეიძლება სერიოზული საფრთხე  შეუქმნას ადამიანის ჯანმრთელობას ან საჰაერო ხომალდის უსაფრთხოებას, მათ შორის: 

ვ.ა) საბრძოლო მასალა;
ვ.ბ) კაფსულ-დეტონატორი; 

ვ.გ) დეტონატორი და მცველი; 

ვ.დ) ყალბი ასაფეთქებელი მოწყობილობა; 

ვ.ე) ნაღმი, ხელყუმბარა და სხვა  ასაფეთქებელი საშუალება; 

ვ.ვ) პიროტექნიკური საშუალებები, ფეიერვერკის ჩათვლით; 
ვ.ზ) კვამლწარმომქმნელი ბალონები ან საკვამლე ჭურვი;  

ვ.თ) დინამიტი, დენთი და პლასტიკური ასაფეთქებელი ნივთიერება. 
        ზ) სითხეები, აეროზოლები და გელების გადაზიდვა ხორციელდება ამ წესის მე-13 დანართით განსაზღვრული მოთხოვნებით.  
        2. საჰაერო ხომალდის საბარგო ნაკვეთურით აკრძალულია იმ ფეთქებადი და ცეცხლგამჩენი ნივთიერებების გადაზიდვა, რომელმაც შეიძლება სერიოზული საფრთხე შეუქმნას ადამიანის ჯანმრთელობას ან საჰაერო ხომალდის უსაფრთხოებას, მათ შორის:
ა) საბრძოლო მასალა;
ბ) კაფსულ-დეტონატორი; 

გ) დეტონატორი და მცველი;
დ) ნაღმი, ხელყუმბარა და სხვა  ასაფეთქებელი საშუალებები;
ე) პიროტექნიკური საშუალებები, ფეიერვერკის ჩათვლით; 
ვ) კვამლწარმომქმნელი ბალონების ან საკვამლე ჭურვები;  

ზ) დინამიტი, დენთი და პლასტიკური ასაფეთქებელი ნივთიერებები. 
შენიშვნა:  
     ა) გარკვეული სახის სახიფათო ტვირთები, რომლების გადაზიდვა  აკრძალულია საჰაერო ხომალდით, შესაძლებელია გადაიზიდოს ე.წ. „გათავისუფლების“ და/ან „თანხმობის საფუძველზე, სსიპ – სამოქალაქო ავიაციის სააგენტოს დირექტორის 2013 წლის 27 დეკემბრის №263 ბრძანებით დამტკიცებული „საჰაერო ტრანსპორტით სახიფათო ტვირთის გადაზიდვის წესით“ დადგენილი მოთხოვნებით;
      ბ) ექსპლუატანტის ნებართვის საფუძველზე შეიძლება ნებადართული იყოს რეგისტრირებულ ბარგში გარკვეული ტიპის ვაზნების ტრანსპორტირება, ICAO-ს ტექნიკური ინსტრუქციების „საჰაერო ტრანსპორტით სახიფათო ტვირთის გადაზიდვის წესის“ (Doc 9284) მე-8 კარის 1, 1.1.2 თავში განსაზღვრული პირობების შესაბამისად.
3. მგზავრებისა და ეკიპაჟების წევრების მიერ ხელბარგითა და ბარგით სახიფათო ტვირთების გადაზიდვის პირობები განსაზღვრულია ICAO-ს ტექნიკური ინსტრუქციების „საჰაერო ტრანსპორტით სახიფათო ტვირთის გადაზიდვის წესის“ (Doc 9284) მე-8 თავში მოცემული ცხრილით. 
4.  ტვირთის სახით სახიფათო ტვირთების გადაზიდვა რეგულირდება  სსიპ – სამოქალაქო ავიაციის სააგენტოს დირექტორის ბრძანების „საჰაერო ტრანსპორტით სახიფათო ტვირთის გადაზიდვის წესის“ და ICAO-ს ტექნიკური ინსტრუქციების „საჰაერო ტრანსპორტით სახიფათო ტვირთის გადაზიდვის წესის“ (Doc 9284) მოთხოვნების შესაბამისად. 
